
FORS TILI DARSLIGIN1NG UCHINCHI NASHRIGA IZOH

Ushbu «Fors tili» darsligi ilgari ikki marta nashr etilgan (1971, 
1977- yillar) «Fors tili» darsligining uchinchi nashridir. 0 ‘tgan 35 
yil davomida mazkur darslik Respublikamizning barcha fors tili 
o ‘qitiladigan oliy o ‘quv yurtlarida, maktab va litseylarda boshqa 
darslik bo‘lmaganligi tufayli asosiy darslik sifatida foydalanib 
kelindi.

Hozirgi kunda ushbu darslik, birinchidan, noyob kitoblar sirasiga 
kirib qolgan bo‘lib, undan foydalanish ancha qiyinchiliklar tug‘dirib 
kelmoqda. Ikkinchidan, darslikka kiritilgan matnlar va mashqlar 
zamon talabiga javob bermay qoldi. Endilikda yangi pedagogik 
ta'lim asosida uni qayta ko‘rib chiqib, zamon talabiga javob 
beradigan darajada o ‘zgartirishlar kiritishni zamon taqozo etmoqda.

Darslikning ushbu nashrida yangi pedagogik texnologiyaga 
suyangan holda, talabalaming mustaqil ishlashdagi faoliyatini 
oshirish maqsadida turli xarakterdagi mashqlar berildiki, ularni 
bajarishda talabalardan ancha bilim va fikr yuritish talab qilinadi.

Darslikda talabalaming ma’naviy va m a’rifiy bilimlarini tako- 
millashtirish maqsadida, fors tilida Eronning mashhur klassik va 
hozirgi zamon adiblari, shoir va allomalari, Eron xalqining bay- 
ramlari, urf-odatlari, geografiyasi, iqtisodi va turmush tarzi haqida 
ma’lumotlar berildi.

Bu mavzulami qamrab oigan matnlar til o ‘rganish materiali 
boMishi bilan birga talabalaming Eron haqidagi bilim doiralarini 
kengaytirib borishga yordam beradi.

